ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-ի N2078-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ տարածքային կառավարման և ենթակառուցվածքների
 նախարարություն
	02.03.2022թ.

	
	NԳՍ/14.1/5077-2022

	«Հայաստանի Հանրապետության կառավարության 2020 թվականի դեկտեմբերի 17-ի N2078-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն
	

	2. ՀՀ ֆինանսների նախարարություն
	10.03.2022թ.

	
	N01/11-1/3788-2022

	
ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի դեկտեմբերի 17-ի N2078-Ն որոշման մեջ լրացումներ կատարելու մասին»                                ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն
	

	3. ՀՀ Կենտրոնական բանկ
	22.03.2022թ.

	
	N15.1-07/0224-22

	Ուսումնասիրելով գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 17-ի N2078-Ն որոշման մեջ լրացումներ կատարելու մասին»                                 ՀՀ կառավարության որոշման նախագիծը (այսուհետ նաև՝ Նախագիծ) հայտնում ենք հետևյալը.

Նախագծի 1-ին կետի 1-ին ենթակետով իրականացվող լրացումը առաջարկում ենք շարադրել հետևյալ խմբագրությամբ․ «Սույն կարգի իմաստով անկանխիկ եղականով վճարում է համարվում կանխիկ կամ անկանխիկ եղանակով նախաձեռնած վճարումը, որն ուղղված է (փոխանցվում է) շահառուի (վճար ստացողի) բանկային հաշվին», քանի որ 18․01․2022թ. ընդունված «Անկանխիկ գործառնությունների մասին» ՀՀ օրենքով արդեն իսկ սահմանվել է թե, որ գործարքներն են համարվում անկանխիկ։

·  Նախագծի 1-ին կետի 2-րդ ենթակետով կատարվող լրացումը, կարծում ենք հակասում է ՀՀ օրենսդրության պահանջներին, քանի որ միջոցների գրավադրման, արգելադրման, բռնագանձման իրավահարաբերությունները կարգավորվում են օրենքներով և նման իրավակարգավորում ՀՀ Կառավարության որոշմամբ սահմանելու դեպքում պետք է օրենքով լիազորություն սահմանված լինի, որը առկա չէ։ Հաշվի առնելով վերը նշվածը՝ առաջարկում ենք այդ կետը հանել Նախագծից։

Հաշվի առնելով Ձեր նախաձեռնության կարևորությունը, ինչպես նաև նպատակը, ցանկանում ենք Ձեր ուշադրությունը հրավիրել «Անկանխիկ գործառնությունների մասին» ՀՀ օրենքի կարգավորումներին ևս։ Օրենքով ՀՀ կառավարությանը տրվել է մանդատ տարբեր ոլորտների հետ կապված, որպեսզի                                  ՀՀ կառավարությունը որոշի այդ ոլորտներում ևս անկանխիկ գործառնությունների իրականացումը։
Ուստի հաշվի առնելով վերոգրյալը՝ առաջարկում ենք Ձեզ կազմակերպել հանդիպում շահագրգիռ մարմինների միջև, որը հնարավորություն կընձեռնի բացահայտելու ոլորտում առկա խնդիրները, և՝ արդյունքում կտրվի համապարփակ կարգավորումներ։ 
	Ընդունվել է:

Նախագծի 1-ին կետ խմբագրվել է առաջարկվող խմբագրությամբ:

Ընդունվել է:

Նախագծի 2-րդ կետը հանվել է այն լրացուցիչ քննարկելու, լրամշակելու և անհրաժեշտության դեպքում՝ օրենքով ամրագրելու նպատակով:


	

	4. Երևանի քաղաքապետարան
	17.03.2022թ.

	
	N01/7-26820հ

	Ձեր 28.02.2022 թվականի N01/13/1812-2022 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 17-ի N 2078-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ, որ որոշման նախագծի ընդունման հիմնավորման մեջ նշված է, որ Երևանի քաղաքապետարանը տեղեկացրել է, որ որոշ դեպքերում, հատկապես երբ բազմաբնակարան շենքը կառավարվում է լիազորագրային եղանակով, ֆիզիկական անձ հանդիսացող լիազորագրային կառավարչի անվամբ բացված բանկային հաշվին կարող է արգելանք դրվել՝ նրա անձնական, բազմաբնակարանային շենքի կառավարման հետ առնչություն չունեցող պարտավորությունների համար:
Մինչդեռ Երևանի քաղաքապետի 11.02.2022թ. N01/45-9478հ գրությամբ տեղեկացվել է, որ բազմաբնակարան շենքերի համար, որոնց կառավարումն իրականացնում են ֆիզիկական անձ հանդիսացող լիազորագրային կառավարիչները, բանկերի կողմից բանկային հաշիվները բացվում են լիազորագրային կառավարիչների անձնագրային տվյալներով, որոնք նույնականացվում են (չեն տարբերվում) նրանց անձնական բանկային հաշիվների հետ:

Որոշման նախագծի 1-ին կետի 2-րդ ենթակետով ՀՀ կառավարության 2020 թվականի դեկտեմբերի 17-ի N2078-Ն որոշման հավելվածում լրացվող 4.1 կետով Երևանի քաղաքապետի վերոնշյալ գրությամբ բարձրացված հարցին կարգավորում չի տրվում:

	Ընդունվել է:

Նախագծի 2-րդ կետը հանվել է այն լրացուցիչ քննարկելու, լրամշակելու և անհրաժեշտության դեպքում՝ օրենքով ամրագրելու նպատակով:


	

	5. Արդարադատության նախարարություն
	30.03.2022թ.

	
	N01/27.4/13736-2022

	         Ի պատասխան Ձեր՝ 2022 թվականի մարտի 18-ի թիվ 01/13/2553-2022 գրության՝ կից ներկայացվում է «Հայաստանի Հանրապետության կառավարության 2020 թվականի դեկտեմբերի 17-ի N 2078-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
«Հայաստանի Հանրապետության կառավարության 2020 թվականի դեկտեմբերի 17-ի N 2078-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է Հայաստանի Հանրապետության կառավարության 2020 թվականի դեկտեմբերի 17-ի N 2078-Ն որոշման հավելվածը (այսուհետ՝ Հավելված) լրացնել նոր 4.1-րդ կետով, ըստ որի՝ շենքի կառավարման մարմնի (այսուհետ՝ նաև հաշվետեր) անվամբ բացված բանկային հաշվին առկա միջոցները չեն կարող գրավադրվել, արգելադրվել (դրվել կալանքի տակ) բռնագանձվել կառավարման մարմնի՝ շենքի կառավարման հետ առնչություն չունեցող պարտավորությունների դիմաց կամ նրա սնանկության դեպքում հանդիսանալ շենքի կառավարման հետ առնչություն չունեցող պարտավորությունների կատարման համար լուծարային միջոց:
Նախագծի հիմնավորման համաձայն՝ Երևանի քաղաքապետարանը տեղեկացրել է, որ որոշ դեպքերում, հատկապես, երբ բազմաբնակարան շենքը կառավարվում է լիազորագրային եղանակով, ֆիզիկական անձ հանդիսացող լիազորագրային կառավարչի անվամբ բացված բանկային հաշվին կարող է արգելանք դրվել՝ նրա անձնական, բազմաբնակարան շենքի կառավարման հետ առնչություն չունեցող պարտավորությունների համար: 
Այդ կապակցությամբ, նախագծում ներառվել են նաև դրույթներ, համաձայն որոնց, շենքի կառավարման մարմնի (այսուհետ՝ նաև հաշվետեր) անվամբ բացված բանկային հաշվին առկա միջոցները չեն կարող գրավադրվել, արգելադրվել (դրվել կալանքի տակ) բռնագանձվել կառավարման մարմնի՝ շենքի կառավարման հետ առնչություն չունեցող պարտավորությունների դիմաց կամ նրա սնանկության դեպքում հանդիսանալ շենքի կառավարման հետ առնչություն չունեցող պարտավորությունների կատարման համար լուծարային միջոց:
Նախագծով առաջարկվող վերոնշյալ կարգավորման կապակցությամբ հարկ ենք համարում նշել հետևյալը.
Նախագծի 1-ին կետի 2-րդ ենթակետով նախատեսվում է սահմանել Շենքի կառավարման մարմնի անվամբ բացված բանկային հաշվին առկա միջոցների տնօրինումը սահմանափակող կարգավորում, այսինքն՝ ներկայացված Նախագծով արգելք է սահմանվում նախատեսված բանկային հաշվին առկա միջոցների գրավադրման, արգելադրման և սնանկության դեպքում որպես լուծարային միջոց հանդիսանալու համար: Այս առումով հարկ ենք համարում անդրադառնալ հետևյալ իրավական կարգավորումներին.
ՀՀ քաղաքացիական օրենսգրքի (այսուհետ՝ Օրենսգիրք) 912-րդ հոդվածը սահմանում է, որ «Բանկային հաշվի պայմանագրով բանկը պարտավորվում է ընդունել և հաճախորդի (հաշվի տիրոջ) բացած հաշվի վրա մուտքագրել մուտք եղող դրամական միջոցները, կատարել հաշվից փոխանցումներ կատարելու, համապատասխան գումարներ տալու և հաշվով այլ գործառնություններ իրականացնելու վերաբերյալ հաճախորդի կարգադրությունները:»: Օրենսգրքի 926-րդ հոդվածի համաձայն՝ Հաշվում եղած դրամական միջոցները տնօրինելու` հաճախորդի իրավունքները չի թույլատրվում սահմանափակել, բացի օրենքով նախատեսված դեպքերում հաշվում եղած դրամական միջոցների վրա արգելանք դնելուց կամ հաշվով գործառնությունները դադարեցնելուց: 
Օրենսգրքի 50.1-ին գլխում կարգավորված են հատուկ բանկային հաշիվների հետ կապված հարցերը: Մասնավորապես՝ Օրենսգրքի 928.1-ին հոդվածի համաձայն՝ Հատուկ բանկային հաշիվներ են սույն գլխով նախատեսված էսքրոու հաշիվը, սոցիալական փաթեթի հաշիվը, անվանատիրոջ հաշիվը, նոտարի դեպոզիտ հաշիվը, կառուցապատողի հատուկ հաշիվը, պետական աջակցության հաշիվը, միանվագ դրամական վճարների հաշիվը, սոցիալական ապահովության հաշիվը, ինչպես նաև օրենքով կամ Հայաստանի Հանրապետության կառավարության կամ կենտրոնական բանկի նորմատիվ իրավական ակտերով որպես հատուկ բանկային հաշիվ նախատեսված այլ բանկային հաշիվները: 
Նույն հոդվածի 2-րդ մասի 2-րդ կետի համաձայն՝ հատուկ բանկային հաշիվներն այն հաշիվներն են, որոնցում ներդրված միջոցները՝ չեն կարող գրավադրվել, արգելադրվել (դրվել արգելանքի տակ), բռնագանձվել հաճախորդի պարտավորությունների դիմաց կամ հաճախորդի սնանկության դեպքում հանդիսանալ պարտավորությունների կատարման համար լուծարային միջոց, բացառությամբ սույն գլխով նախատեսված դեպքերի: 
Վերոգրյալից պարզ է դառնում, որ բանկային և հատուկ բանկային հաշիվների հետ կապված գործընթացները միմյանցից տարբեր ընթացակարգեր են ենթադրում, իսկ Շենքի կառավարման մարմնի անվամբ բացված բանկային հաշիվն ըստ Օրենսգրքի վերոնշյալ կարգավորումների՝ հատուկ չէ, քանի որ ոչ «Բազմաբնակարան շենքի կառավարման մասին» ՀՀ օրենքով, ոչ էլ «Հայաստանի Հանրապետության կառավարության 2020 թվականի դեկտեմբերի 17-ի N 2078-Ն որոշմամբ այն նախատեսված չէ որպես հատուկ բանկային հաշիվ, մինչդեռ նման կարգավորումները ՀՀ քաղաքացիական օրենսգիրքը հստակ սահմանել է հատուկ բանկային հաշիվների համար: Այսպես, «Բազմաբնակարան շենքի կառավարման մասին» ՀՀ օրենքի (այսուհետ՝ Օրենք) 15.1-ին հոդվածի համաձայն՝ Սույն օրենքով սահմանված պարտադիր վճարները և այլ վճարները շինությունների սեփականատերերը կատարում են անկանխիկ եղանակով՝ յուրաքանչյուր բազմաբնակարան շենքի համար առանձին, բազմաբնակարան շենքի կառավարման մարմնի անվամբ այդ նպատակով բացված բանկային հաշվին փոխանցելու եղանակով: Սույն հոդվածի 1-ին մասով նախատեսված բանկային հաշվի վարման կարգը սահմանում է Հայաստանի Հանրապետության կառավարությունը:
Այսինքն, վերոնշյալ հոդվածի 2-րդ մասով ՀՀ կառավարությանը լիազորություն է վերապահվել սահմանելու «բանկային հաշվի», այլ ոչ թե «հատուկ բանկային հաշվի» վարման կարգը: Միևնույն ժամանակ, Օրենքով ՀՀ կառավարությանը լիազորություն է վերապահվում սահմանել ընդամենը «բանկային հաշվի վարման կարգը», որում տվյալ բանկային հաշվին առկա միջոցների գրավադրման, արգելադրման, բռնագանձնման, իսկ սնանկության դեպքում՝ որպես լուծարային միջոց հանդիսանալու հետ կապված սահմանափակող կարգավորումներ սահմանվել չեն կարող, քանի որ դրանք հանդիսանում են օրենքի կարգավորման առարկա, այլ ոչ թե ենթաօրենսդրական նորմատիվ իրավական ակտի: 
Բացի այդ, Օրենքի համաձայն՝ շենքի կառավարման մարմին կարող է հանդիսանալ ֆիզիկական կամ իրավաբանական անձը: Այս առումով հարկ է անդրադառնալ նաև «Սնանկության մասին» ՀՀ օրենքի կարգավորումներին, մասնավորապես՝ 93-րդ հոդվածի 1-ին մասի համաձայն՝ Ֆիզիկական անձին սնանկ ճանաչելու մասին վճռով դատարանն արգելանք է դնում տվյալ անձի գույքի վրա, բացառությամբ այն գույքի, որի վրա օրենքով չի կարող բռնագանձում տարածվել, իսկ նույն օրենքի 71-րդ հոդվածի 1-ին մասը սահմանում է, որ Դատավորի կողմից պարտապանի լուծարման վերաբերյալ որոշումը կայացնելուց հետո` 7 օրվա ընթացքում, կառավարիչը դատարանի որոշման հիման վրա արգելադրում է պարտապանին սեփականության իրավունքով պատկանող գույքը, բացառությամբ այն գույքի, որի վրա, Հայաստանի Հանրապետության օրենսդրության համաձայն, բռնագանձում չի կարող տարածվել: Այսինքն, Նախագծի առաջարկվող կարգավորումը չի համապատասխանում նաև հիշյալ օրենքի պահանջներին, որոնց համաձայն՝ պարտապանի գույքի վրա արգելանք կարող է դրվել միայն դատարանի որոշմամբ:
Հարկ է նկատի ունենալ նաև «Համատիրության մասին» ՀՀ օրենքի  3-րդ հոդվածի 1-ին մասի կարգավորումը, որի համաձայն՝ Համատիրությունը քաղաքացիների և իրավաբանական անձանց անդամության վրա հիմնված և իր անդամների գույքային փայավճարների միավորման միջոցով ստեղծված շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կոոպերատիվ է, որը հիմնադրվում է բազմաբնակարան շենքի կամ շենքերի (այսուհետ` շենք) բաժնային սեփականություն հանդիսացող գույքի կառավարման նպատակով: Նույն օրենքի 7-րդ մասը սահմանում է. «Համատիրությունը պարտավոր է սահմանված կարգով բացել բանկային հաշիվներ:»:
Այս առումով հարկ ենք համարում անդրադառնալ ՀՀ Սահմանադրությամբ և Օրենսգրքով ամրագրված կարգավորումներին: Մասնավորապես, Սահմանադրության 6-րդ հոդվածի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Սահմանադրության 5-րդ հոդվածի 2-րդ մասի համաձայն՝ ենթաօրենսդրական նորմատիվ իրավական ակտերը պետք է համապատսախանեն սահմանադրական օրենքներին և օրենքներին: Օրենսգրքի 3-րդ հոդվածի 2-րդ մասի 2-րդ պարբերության համաձայն՝ Քաղաքացիական իրավունքները կարող են սահմանափակվել միայն օրենքով, եթե դա անհրաժեշտ է պետական և հասարակական անվտանգության, հասարակական կարգի, հանրության առողջության ու բարքերի, այլոց իրավունքների և ազատությունների, պատվի ու բարի համբավի պաշտպանության համար:
Միաժամանակ, Նախագծի 1-ին կետի 2-րդ ենթակետում պարզաբանման կարիք ունի, թե շենքի կառավարման հետ առնչություն չունեցող ինչ պարտավորությունների մասին է խոսքը, քանի որ հիշյալ պարտավորությունները կարող են անուղղակի կերպով կապված լինել շենքի կառավարման հետ:
Բացի այդ, քանի որ Օրենքի համաձայն՝ շենքի կառավարման մարմին կարող է հանդիսանալ նաև ֆիզիկական անձը, ապա պարզ չէ՝ ինչպես կարող են վերջինիս համար առաջարկվող կարգավորմամբ սահմանվել պարտավորությունների կատարման համար  լուծարման միջոցի վերաբերյալ դրույթներ՝ նկատի ունենալով, որ «Սնանկության մասին»     ՀՀ օրենքի համաձայն՝ ֆիզիկական անձը սնանկ է ճանաչվում, այլ ոչ թե լուծարվում: 
Հետևապես, Նախագծով առաջարկվող կարգավորումը խնդրահարույց է ՀՀ Սահմանադրությամբ, ՀՀ քաղաքացիական օրենսգրքով, «Բազմաբնակարան շենքի կառավարման մասին», «Սնանկության մասին», «Համատիրության մասին» ՀՀ օրենքներին համապատասխանության տեսանկյունից:
Միաժամանակ, հարկ է արդրադառնալ Նախագծի նախաբանին և հիմնավորմանը: Այսպես, Նախագծի նախաբանում հղում է կատարվում միայն «Նորմատիվ իրավական ակտերի մասին» օրենքի 33-րդ և 34-րդ հոդվածներին, ինչը մեր կարծիքով, բավարար չէ Նախագծով առաջարկվող լրացումների անհրաժեշտությունը հիմնավորելու համար: Այս կապակցությամբ Նախագծի նախաբանում անհրաժեշտ է նշել իրավական հիմքը՝ հստակ սահմանելով այն իրավական ակտի հոդվածը, մասը կամ կետը, որով նախատեսվում է ընդունել ներկայացված իրավական ակտը: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
Հարկ ենք համարում նշել նաև, որ առկա է Վարչապետի 2021 թվականի նոյեմբերի 2-ի թիվ 02/10.3/37766-2021 հանձնարարական, ըստ որի՝ Կառավարության և վարչապետի որոշումների նախագծեր մշակելիս և շրջանառելիս առաջին հերթին պետք է ստուգել և հավաստիանալ, թե արդյոք Կառավարությունը և վարչապետը լիազորված են ընդունելու նման որոշում, թե՝ ոչ  (առկա է արդյոք համապատասխան լիազորող նորմ): Բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ: Այդպիսի նախագծեր ներկայացվելու դեպքում դրանք չեն ընթացքավորվելու:
Հետևաբար, նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
Անդրադառնալով Նախագծի հիմնավորվածությանը՝ հարկ է նշել այն, որ Նախագծի հիմնավորմամբ նշված պարզաբանումները և փաստարկները չեն կարող լիարժեք համարվել և դիտարկվել առաջարկվող կարգավորման անհրաժեշտության վերաբերյալ բավարար չափով ներկայացված պարզաբանում:
Այս առումով Նախագծի հիմնավորումն անհրաժեշտ է լրամշակել և խմբագրել՝ հաշվի առնելով «Նորմատիվ իրավական ակտերի մասին»  ՀՀ օրենքի 6-րդ հոդվածի 5-րդ մասի պահանջը, որի համաձայն՝ Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Ամփոփելով վերոշարադրյալը՝ գտնում ենք, որ Նախագիծը խմբագրման և լրամշակման կարիք ունի:

	Ընդունվել է:

Նախագծի 1-ին կետի մասով նախաբանում կատարվել է լրացում և հղում է կատարվել «Բազմաբնակարան շենքի կառավարման մասին» օրենքի 15.1-ին հոդվածի 2-րդ մասին (լիազորող նորմ):

Նախագծի 2-րդ կետի մասով արված ընդարձարձակ վերլուծության հիման վրա նախագծի 2-րդ կետը, ինչպես նաև դրա հիմնավորման մասը, որը գնահատվել է ոչ բավարար, հանվել է նախագծի փաթեթից, այն լրացուցիչ քննարկելու, լրամշակելու և անհրաժեշտության դեպքում՝ օրենքով ամրագրելու նպատակով:



	6. Հանրային քննարկում՝ e-draft.am կայքում
	

	
	

	Նախագիծը հանրային քննարկման փուլ է անցել իրավական                  ակտերի նախագծերի հրապարակման միասնական կայքում                       (https://www.e-draft.am/projects/3681/about)՝ 2022 թվականի փետրվարի 28-ից մարտի 15-ը: Նախագծի վերաբերյալ առաջարկներ չեն ստացվել (ամփոփաթերթը կցվում է):  
	


